
1.
Опис на состојбите во областа и дефинирање на проблемот
1.1 Опис на состојбите 
Пред донесувањето на Законот за културата во 1998 година, издаваштвото во Република Македонија беше регулирано со Закон за издавачката дејност донесен во 1973 година, со кој издаваштвото беше регулирано како дејност од посебен општествен интерес. Со влегувањето во сила на Законот за културата во 1998 година, со кој како системски закон во сферата на културата се регулираат односите на јавните и приватните субјекти во вршењето на дејностите во културата, вклучувајќи ја и издавачката дејност, како дел од дејностите за објавување на творештвото, Законот за издавачка дејност („Службен  весник на СРМ“ бр. 15/73, 9/78 и 51/88 и „Службен весник на Република Македонија“ бр. 12/93 и 54/95) престана да важи. 
Поимот издаваштво, во основа го опфаќа производството и дистрибуцијата на публикациите.

Новата технолошка ера на дигитални информациски системи и интернетот, го прошируваат полето на издаваштвото, кое почнува да ги вклучува и електронските ресурси, како што се книга во електронска верзија, електронски списанија, веб страници и слично.
Со Законот за културата е дефинирана издавачката дејност како дел од дејностите за објавување на творештвото и утврдени се податоците кои треба да бидат отпечатени на секоја публикација. Но, законската регулатива во Република Македонија, не пропишува стандарди и услови кој и на каков начин може да врши издавачка дејност, не се утврдени редакциски процедури и стручно уредување на публикацијата и други услови за вршење на издавачката дејност.

Стратешка определба на Министерството за култура, утврдена со Националната стратегија за развој на културата за периодот 2013-2017 („Службен весник на Република Македонија“ бр. 15/13), е заложбата за подобрување на законската регулатива во областа на издавачката дејност во Република Македонија. 
1.2 Причини за проблемите кои се предмет на разгледување 
Со оглед на фактот што во Република Македонија, не се пропишани стандардни услови кој и на каков начин може да врши издавачка дејност, не се утврдени редакциски процедури и стручно уредување на публикации, оставена е можност секој да врши издавачка дејност.
Во постоечката законска регулатива не беше регулирано дека секој издавач мора да има уредник, заради што недостасуваше стручност и компетентност при издавањето на публикациите.
Во Законот за културата иако беше утврдено дека на публикацијата меѓу останатите податоци се отпечатува и ISBN – меѓународен стандарден број за книги, ISSN- меѓународен стандарден број за списанија и Каталошки CIP запис не постоеја одредби со кои би се регулирала постапката на нивното издавање, рокот на издавањето, ниту пак кој е надлежен за издавање на овие меѓународни стандардни броеви и Каталошкиот CIP запис. Во пракса често може да се најдат публикации без меѓународен стандарден број и без Каталошки CIP запис.
Исто така во Република Македонија не постоеше законски утврдена должност за водење на било каква евиденција на податоци за издавачката дејност ниту пак за издавачката продукција на издавачите, заради што и беше реално не постоеја показатели за состојбите во областа на издавачката дејност.

Законот за задолжителен примерок е донесен во 1994 година и со него се уредуваат условите и постапката за доставување на задолжителен примерок. Дел од решениејата содржани во овој Закон не кореспондираат со актуелните состојби во издавачката дејност, заради што се наметна потребата од нивно доуредување со предметниот закон за издавачката дејност. Со донесување на Законот за аудиовизуелните добра во 2008 година престанаа да важат одредбите од Законот за задолжителен примерок кои се однесуваат на доставување на задолжителниот примерок до Кинотеката на Македонија. Имено, новата технолошка ера на дигитални информациски системи и интернетот, го прошируваат полето на издаваштвото, кое почнува да ги вклучува и електронските ресурси, како што се книга во електронска верзија, електронски списанија, веб страници и слично.
2. 
Цели на предлог регулативата
Целта на предложениот Закон е пропишување нормативни основи за обезбедување услови за поддршка, поттикнување и развој на издавачката дејност во Република Македонија. 

 
Цел на предлог регулативата е унапредување на издавачката дејност, печатењето и достапноста на публикациите до читателите.
3.
Можни решенија (опции)
3.1
Опис на решението „не прави ништо“  
3.2 Опис на можните решенија (опции) за решавање на проблемот

3.2.1. Донесување на Закон за издавачката дејност
Издавачката дејност и издаваштвото воопшто во своите наjосновни темели ја содржат моќта на обединување на сите уметнички и творечки дела кои на најсоодветен начин би биле претставени во печатена или електронска форма. Имено самото уметничко и научно творештво ги има своите облици за претставување и изразување, но единствено преку издаваштвото сите тие облици можат да бидат претставени во печатена форма и тоа не само до  творците од сите дејности, туку и до најшироката публика. Самата читателска публика во своето битие и општествено опстојување преку издавањето на публикации го добива очекуваниот облик на културата во едно време на  динамично живеење во 21 век.

Со законот ќе се дефинираат поимите: издавачка дејност, публикација, електронска публикација, издавач, печатница, задолжителен примерок, издание, ново издание, ISBN - меѓународен стандарден број за книги (international standard book number), ISSN - меѓународен стандарден број за периодични публикации и континуирани извори (international standard serial number), ISMN - меѓународен стандарден број за музички нотни изданија (international standard music number), ISRC - меѓународен стандарден број за звучни снимки (записи) и  музички видео записи (international standard recording code), ISAN  - меѓународен стандарден број за аудио-визуелни дела и нивни верзии, ISWC - меѓународен стандарден број на музичко дело, DOI - меѓународен идентификатор на дигитални објекти/ електронски документи, кој може да се реализира преку Handle и Crossref  системите. HENDL.NET е систем за постојани линкови до дигитални објекти и Каталошкиот запис CIP.
Ќе се дефинира дека издавачка дејност вршат физички лица и правни лица регистрирани во Централниот регистар на Република Македонија за вршење издавачка дејност.

 Со цел да се подигне стручноста и компетентноста при издавањето на публикации, ќе се регулира дека издавачот мора да има уредник, кој е одговорен за целокупната издавачка продукција, како и за квалитетот на издадената публикација. Покрај уредникот, ќе се утврди дека издавачот може да има приредувач, рецензент, лектор, коректор, преведувач, ликовен и технички уредник.

Заради обезбедување заштита на правата на авторот, ќе се пропише обврска издавачот пред објавување на публикацијата, задолжително да склучува договор за регулирање на меѓусебни права и обврски со авторите кои учествуваат во изработката на публикацијата (автор, имател на авторско право, уредник, приредувач, преведувач, редактор, рецензент, лектор, коректор, ликовен и технички уредник и друго), а воедно ќе се утврдат и обврски кои издавачот е должен да ги изврши спрема авторот.
Со законот ќе се пропишат кои задолжителни податоци треба да ги содржи публикацијата и тоа:  податоци за издавачот/соиздавачот (назив и седиште), наслов на публикацијата и име и презиме/имиња и презимиња на авторот/авторите, носителот на авторското право, име и презиме на уредникот, преведувачот, приредувачот, илустраторот, лекторот и други,  назив и седиште на печатницата/произведувачот, место на издавање, година и број на изданието, број на периодичната публикација, при повторно издание, податоци за издавачот, место и година на објавување на првото издание, ознака С (copyright) со името на носителот на авторското право и годината на првото објавување, тиражот на публикацијата, CIP-запис  или идентификацискиот број на CIP-записот (за оние публикации кои подлежат на CIP-запис), меѓународни стандардни броеви за публикацијата (ISBN, ISSN, ISMN, ISRC, ISAN, ISWC, DOI, HENDL.NET).

Со законот ќе се утврди дека меѓународните стандардни броеви и Каталошкиот CIP запис на барање на издавачот ги издава Националната установа Национална и универзитетска библиотека „Св. Климент Охридски“ – Скопје.

Доколку публикацијата не ги содржи утврдените и пропишани податоци, со законот ќе се утврди дека истата не смее да биде ставена во промет.

Заради заштита, чување и користење на публикациите, издавачот кој е регистриран во Република Македонија до Националната установа Национална и универзитетска библиотека „Св. Климент Охридски“ – Скопје доставува пет задолжителни примероци од публикациите кој ги издал како издавач или соиздавач.  

Можни позитивни и негативни влијанија од секоја од опциите:
4.1
Економски влијанија
Опција 1 – НЕ
Опција - 2 – НЕ
4.2
Фискални влијанија
Опција 1 – нема влијанија

Опција -2 – Донесувањето на законот нема да предизвика дополнителни фискални импликации врз Буџетот на Република Македонија по основ на исплата на надомест за доставување на задолжителен примерок. Овој надомест и досега се исплаќање со средства од Буџетот на Република Македонија, преку Министерството за култура.
Воедно донесувањето на законот ќе предизвика фискални импликации за издавачите кои ќе треба да исплаќаат надомест за добивање на меѓународни стандардни броеви и Каталошки CIP запис. 
4.3
Социјални влијанија 

Опција 1 – нема влијанија

Опција - 2 – Намалување на невработеноста и зголемување на квалитетот на издадените публикации
4.4
Влијанија врз животната средина 

Опција 1 – нема влијанија

Опција - 2 – нема влијанија
4.5
Административни влијанија и трошоци – 
а) трошоци за спроведување
б) трошоци за почитување на регулативата


5.
Консултации
5.1 Засегнати страни и начин на вклучување

Засегнати страни се издавачките куќи,  авторите, државните органи и установите од областа на културата.
Засегнатите страни ќе бидат вклучени со доставување на предлог законот на мислење.

Објава на предлог законот на www.ener.gov.mk и на веб страницата на Министерството за култура.

5.2 Преглед на добиените и вградените мислења 

5.3
Мислењата кои не биле земени предвид и зошто
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)
Доколку се споредат предложени опции Опцијата 2 е поприфатлива опција бидејќи со донесување на Закон за издавачката дејност ќе се унапреди издавачката дејност во Република Македонија.
6.2
Ризици во спроведувањето и примената на секое од можните решенија 
Нема
6.3
Препорачано решение со образложение
Донесување на Закон за издавачката дејност.
Со донесување на Закон за издавачката дејност ќе се пропишат нормативни основи за обезбедување услови за поддршка, поттикнување и развој на издавачката дејност во Република Македонија. 

 
Донесувањето на закон за издавачка дејност ќе овозможи унапредување на издавачката дејност, печатењето и достапноста на публикациите до читателите, заштита на правата на авторите, слобода на творештвото. 

Овој закон ќе создаде правна рамка која ќе понуди решенија со кои ќе се унапреди издавачката дејнсот во Република Македонија и ќе се поттикне процесот на создавање на квалитетно литературно творештво.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Нема
7.2 Потребни подзаконски акти и рок за нивно донесување:
За спроведување на законот за издавачката дејност, ќе биде потребно  да се донесат следните подзаконски акти:

1. Подзаконски акт со кој ќе се пропише формата и содржината на образецот на барање за издавање на Меѓународните стандардни броеви,

2. Подзаконски акт со кој ќе се пропише формата и содржината на образецот на барање за издавање на CIP – запис, 

3. Подзаконски акт со кој ќе се пропише формата и содржината годишниот извештај  и начинот на водење на евиденцијата за издавачите во Република Македонија.
Подзаконските акти  ќе треба да се донесат во рок од од шест месеци од денот на влегувањето во сила на  законот.
8.
Следење и евалуација
8.1 
Начин на следење на спроведувањето
Следењето на спроведувањето на одредбите од Законот, се во надлежност на Министерството за култура.
8.2 Евалуација на ефектите од предлогот на закон и рокови 
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:    02.10.2014 година






                       потпис на државен секретар 
                                                                                                      __________________________
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____.10.2014година                                                    ______________________                                                     
                                                                                                      Министер 

